
              Objective 1                    DATE: 16/12/2005                          Objective 1
Adfer Aberteifi:  Buddsoddiad Mewnol a Chyfleoedd Hyfforddiant Lletygarwch

 
Ddydd Iau 2 Chwefror, cynhelir digwyddiad yng Ngwesty Cliff yng Ngwbert ger tref Aberteifi i ystyried cyfleoedd buddsoddi yn adferiad yr ardal ac i gyflwyno cyrsiau hyfforddiant lletygarwch am ddim.  Yn ystod y dydd, bydd cyfle i fynd ar daith dywysedig mewn bws o gwmpas yr ardal i weld y prif safleoedd adfer.  Ar ôl cinio, rhoddir rhagflas o gwrs lletygarwch gan Ivan Langford, hyfforddwr lletygarwch proffesiynol.

 
Y 3 phrosiect Amcan 1 sy’n gyfrifol am gynnal y digwyddiad hwn yw Medrwn, Rheolaeth Ansawdd Integredig neu IQM a Menter Rheoli Aber Afon Teifi.  Mae IQM yn nodi anghenion hyfforddi busnesau ac mae Medrwn yn darparu’r hyfforddiant i fusnesau.  Mae prosiect Menter Rheoli Aber Afon Teifi yn ymwneud ag adfer Aberteifi trwy gyfrwng twristiaeth amgylcheddol.
 
Dywedodd Jim Evans, rheolwr prosiect Menter Rheoli Aber Afon Teifi;
~Bydd creu y 3 cei newydd yn Aberteifi, ymhlith datblygiadau cyffrous eraill, yn darparu cyfleoedd busnes i bobl leol a mewnfudwyr sydd â diddordeb.  Nodwyd bod lefel y lletygarwch yn faes y gellir ei wella, rydym yn hapus i gymryd y camau gweithredu angenrheidiol trwy weithio gydag IQM a Medrwn i sicrhau y gall hyn ddigwydd.~

 
Adroddodd arolwg bodlonrwydd cwsmeriaid a gynhaliwyd gan IQM yn ardal Aberteifi dros yr haf, y dymuniad i weld ansawdd y gwasanaeth yn gwella yn yr ardal.  Dywedodd Helen Jones, swyddog prosiect Medrwn;

~Y nod yw helpu i wella ansawdd y cynnyrch twristiaeth yng Ngheredigion er mwyn sicrhau bod busnesau yn gweithio gyda’i gilydd yn well, oherwydd nid yw rhan fwyaf y busnesau yn gwybod am yr hyn y mae’r lleill yn ei wneud a bydd hyn yn darparu gwasanaeth gwell i’r cyhoedd, sydd yn ei dro yn codi safon y cynnyrch twristiaeth yn yr ardal.  Mae Medrwn ac IQM yn cydweithio’n agos ac maent yn gweithio gyda Phartneriaeth Twristiaeth Canolbarth Cymru, ac rydym oll yn gweithio tuag at eu nodau a'u hamcanion strategol cyffredinol ar gyfer y rhanbarth cyfan, mae hynny yn eithaf pwysig er mwyn sicrhau synergedd lle y mae pawb yn cydweithio, rydym oll yn gweithio’n agos gyda’r Strategaeth Dwristiaeth Ranbarthol. 

 
Am ragor o wybodaeth am y digwyddiad ym mis Chwefror, cysylltwch â Lyn ym Menter Aberteifi ar 01239 615554 neu anfonwch e-bost at info@menteraberteifi.co.uk 

